
Beth yw rhedyn?

Mae rhedyn (Pteridium aquilinum), yn frodorol i Brydain ac mae i'w ganfod mewn coetiroedd, ar lethrau bryniau ac ar rostiroedd a gweundiroedd. Gall fod o fudd i fywyd gwyllt, lleihau erydu pridd, storio carbon a helpu i adfywio coetiroedd. Fodd bynnag, gall ardaloedd o redyn trwchus hefyd leihau bioamrywiaeth a rhwystro coetiroedd rhag sefydlu. Felly, mewn rhai lleoliadau, efallai y bydd angen mesurau rheoli.

Sut y gellir rheoli rhedyn?

Er mwyn rheoli rhedyn, rhaid i reolwyr tir asesu'r risgiau y mae'n eu hachosi, a phenderfynu a oes angen ei reoli. Os oes angen ei reoli, mae opsiynau'n cynnwys dulliau mecanyddol fel: 

· aredig
· torri
· malurio, neu
· rolio

Er mwyn rheoli rhedyn yn effeithiol, fel arfer mae angen ei drin nifer o weithiau dros sawl blwyddyn, a gall hyn gynnwys cyfuniad o ddulliau.

Os nad yw'r dulliau hyn yn addas, gellir defnyddio chwynladdwyr sydd wedi'u cymeradwyo ar gyfer y defnydd hwnnw. Tan 2023, Asulox oedd y prif chwynladdwr a oedd yn cael ei ddefnyddio ar gyfer rheoli rhedyn yng Nghymru. Nid yw ei ddefnyddio'n rheolaidd bellach wedi'i awdurdodi, a dylai defnyddwyr wirio cymeradwyaethau cyfredol a chanllawiau rheoleiddiol cyn ystyried unrhyw drin â chwynladdwr.  Er enghraifft, mae canllawiau wedi cael eu datblygu ar draws y gweinyddiaethau datganoledig ar gyfer clwt-chwynnu.  Byddai angen dilyn y rhain pe bai'r math hwn o reoli'n cael ei fabwysiadu. 

 

Efallai y byddai mesurau rheoli hirdymor hefyd yn gofyn am newidiadau i ddulliau rheoli pori, i annog adfer llystyfiant dymunol a lleihau ailsefydlu rhedyn.

Dylid glanhau peiriannau ac offer pan fydd angen i leihau'r risg o ledaenu rhywogaethau estron goresgynnol, pathogenau planhigion neu briddoedd halogedig rhwng safleoedd.



Canllawiau arferion gorau rhedyn 2024

Dim ond pan fydd amcan rheoli clir a phan fydd y manteision disgwyliedig yn gorbwyso'r risgiau amgylcheddol posibl y dylid mynd ati i reoli rhedyn. 

Yn 2022, sefydlwyd Gweithgor Rhedyn y DU gan y Sefydliadau Cadwraeth Natur Statudol. Y nod oedd lleihau gor-ddibyniaeth ar chwynladdwyr wrth reoli rhedyn, a hyrwyddo dulliau mwy cynaliadwy. Cyhoeddodd y grŵp hwn ganllawiau arferion gorau y DU yn 2024 fel rhan o'u hymdrechion i ddatblygu fframwaith rheoli rhedyn strategol ledled y DU.

Adroddiad rheoli rhedyn 2025

Rydyn ni'n gweithio ar y cyd â NatureScot a Natural England i ddatblygu'r gwaith hwn ymhellach. Cynhaliwyd cyfres o weithdai ledled Prydain Fawr yng Ngwanwyn 2025. Gwnaethon nhw gasglu gwybodaeth am arferion rheoli rhedyn cyfredol a cheisio nodi pa gyngor pellach y byddai rheolwyr tir yn hoffi cael mynediad iddo. Bydd canfyddiadau'r gwaith hwn yn helpu i lywio camau nesaf y prosiect hwn. Maen nhw ar gael ar Strategic Bracken Framework – Stakeholder Research (RDE747) – Final Report yn Zenodo.Com.


Atodiad: Templed enghreifftiol ar gyfer eich cynllun rheoli rhedyn:

Cynllun Rheoli Rhedyn Amlflwyddyn

Yr wybodaeth gryno sydd ei hangen:

	CRN y Prosiect
	

	CRN y fferm gydweithredu
	

	Cyfeirnod y ddalen cae
	

	Rhif y parsel cae 
	

	Dyddiad dechrau/gorffen
	

	Dyddiad cwblhau’r cynllun 
	

	Dyddiad(au) yr archwiliad(au) safle
	

	Y cynllun wedi'i gwblhau gan (enw a swydd)
	

	Os yw'r tir yn cynnwys safle dynodedig (SoDdGA), rhowch enw'r safle: 
	

	Os yw'r safle yn cynnwys heneb gofrestredig neu safle hanesyddol, rhowch fanylion: 
	






Cyflwyniad 

Er mwyn trin rhedyn yn llwyddiannus, mae angen dull hirdymor. Ni fydd un cwrs o driniaeth yn gwneud y tro. 
Nod y templed hwn yw eich galluogi i gofnodi gwybodaeth i gynorthwyo gyda chynllunio a chyflawni cynllun trin rhedyn amlflwyddyn. At eich dibenion eich hun yw e a dylid ei ystyried yn ddogfen fyw. 
Mae pob darn o dir yn wahanol, ac nid yw'n bosibl rhagweld sut y bydd rhedyn yn ymateb i gael ei drin. Mae'n bwysig adolygu'r cynnydd bob blwyddyn ac addasu'r cynllun pan fydd angen. 
Mae'r templed yn darparu gwybodaeth a fydd ei hangen i ddatblygu cynllun trin a fformat ar gyfer cofnodi gwybodaeth. 
Ni fydd yr holl wybodaeth yn berthnasol i bob safle, ac efallai yr hoffech addasu'r templed yn unol â hynny. 

Yr wybodaeth a argymhellir 

Argymhellir eich bod yn paratoi'r mapiau canlynol ac yn cynhyrchu tystiolaeth ar ffurf ffotograffau. Bydd yr wybodaeth hon yn fan cychwyn ar gyfer cofnodi gwaith trin ac yn eich galluogi i fonitro cyflwr y rhedyn dros amser. 

	1 
	Map neu fapiau ar raddfa briodol sy'n dangos cyrhaeddiad presennol y gorchudd rhedyn. Cynhwyswch wybodaeth am oedran y rhedyn os yw ar gael. 

	2 
	Map neu fapiau ar raddfa briodol sy'n dangos lle bydd y trin rhedyn arfaethedig yn cael ei gynnal. Dylid cynnwys: 
· Mannau na fyddan nhw'n cael eu trin – nodwch eich rhesymau pam. Gall hyn gynnwys risgiau i safleoedd o bwysigrwydd archeolegol neu ecolegol, risgiau o erydu pridd neu effeithiau ar y dirwedd (tymor byr a hirdymor) 
· Ffiniau safleoedd gwarchodedig (SoDdGAau / ASSIs, AGAau, ACAau, safleoedd Ramsar) 
· Lleoliad henebion cofrestredig neu safleoedd hanesyddol 
· Ardaloedd lle mae mynediad gyda cherbydau'n bosibl – nodwch unrhyw beryglon ynysig a llwybrau arfaethedig i osgoi ardaloedd o'r fath 
· Ffensys, ceblau uwchben a phiblinellau / ceblau tanddaearol y gallai'r gwaith trin arfaethedig effeithio arnyn nhw 
· Nodweddion arwyddocaol ar gyfer rheoli da byw, e.e. llwybrau casglu, cyflenwadau dŵr 

	3 
	Map neu fapiau sy'n dangos darnau o redyn sydd wedi cael eu trin dros y deng mlynedd diwethaf (a ffotograffau â geotag lle maen nhw ar gael). 

	4 
	Ffotograffau sy'n dangos y gorchudd rhedyn presennol, wedi'u labelu â gwybodaeth am y lleoliad. 



Adran 1 – Manylion y safle a hanes y trin 

1.1 – Rhesymau dros drin y rhedyn 

	Beth yw amcanion trin y rhedyn e.e. adfer tir pori, cynyddu bioamrywiaeth, gwella cyflwr nodwedd hanesyddol? 
Ystyriwch sut mae'r rhedyn yn effeithio ar y cynefin/rhywogaeth neu nodwedd(ion) arall o ddiddordeb, a beth yw'r canlyniad a ddymunir. 
 
	 
 
 
 
 
 



1.2 – Henebion / Safleoedd hanesyddol (o fewn arwynebedd y trin) 

	CRN 
	 

	Cyfeirnod y ddalen / rhif y cae
	 

	 Disgrifiad 
	 

	 A allai'r gwaith trin rhedyn beri difrod? 
	 

	Os gallai, pa fesurau lliniaru sydd wedi cael eu cynllunio neu sut y bydd y darn yn cael ei warchod? 
	 




1.3 – Cofnod o Reoli Rhedyn yn y gorffennol – dylid cynnwys manylion y gwaith wedi'i wneud yn annibynnol neu a ariennir drwy Gytundeb Rheoli safle dynodedig neu gynllun Amaeth-amgylcheddol  

	Blwyddyn 
	 

	Cyfeirnod y ddalen/rhif y parsel 
	 

	Yr arwynebedd wedi'i drin (ha) 
	 

	Dull(iau) 
	 

	Effeithiolrwydd y trin 
	 

	Gwaith trin cychwynnol neu waith trin dilynol 
	 



Adran 2 – Y Gwaith Trin Rhedyn Arfaethedig 

2.1 – Y gwaith trin cychwynnol a gynigir ar gyfer Blwyddyn Un  

	Cyfeirnod y ddalen/rhif y parsel 
	 

	Dwysedd (%) a chyrhaeddiad (ha) presennol y rhedyn? 
	 

	Beth yw'r llystyfiant o dan y rhedyn? 
	 

	Pa gynefin sy'n debygol o ddisodli rhedyn? 
	 

	Arwynebedd y rhedyn a gynigir ar gyfer ei drin (ha) – ysgrifennwch 'dim trin' os na chynigir unrhyw gamau 
	 

	Y math o drin (neu'r rheswm dros beidio â thrin) a chyfiawnhad dros y dewis 
	 

	Faint o weithiau y bydd y rhedyn yn cael ei drin 
	 

	Ym mha fis bydd y gwaith trin yn cael ei gynnal 
	 

	Cyfanswm (ha) arwynebedd y rhedyn y cynigir ar gyfer ei drin yn 2.1 
	



2.2 – Monitro'r gwaith trin cychwynnol 

	Cyfeirnod y ddalen/rhif y parsel 
	 

	Dyddiad 
	 

	Dwysedd (%) a chyrhaeddiad (ha) y rhedyn?  
	 

	Dyddiad 
	 

	Dwysedd (%) a chyrhaeddiad (ha) y rhedyn?  
	 

	Beth yw'r llystyfiant o dan y rhedyn? 
	 


 
2.3 – Y gwaith trin dilynol a gynigir yn y blynyddoedd nesaf

Er mwyn i'r gwaith trin fod yn effeithiol, bydd angen camau trin dilynol. Mae'n debygol y bydd faint y rhedyn sy'n dod yn ôl ar ôl y gwaith trin cychwynnol yn cyfiawnhau gweithredu erbyn Blwyddyn 2, ond bydd angen cadarnhau hyn drwy archwiliad yn dilyn y gwaith trin cychwynnol. 
 
I ddechrau, dylid cwblhau'r tabl hwn fel rhan o ddatblygu'r cynllun rheoli, ond dylid ei ddiweddaru bob blwyddyn fel ei fod yn cofnodi'r gwaith trin dilynol sydd wedi'i gynnal. 

	Blwyddyn 
	 

	Cyfeirnod y ddalen/rhif y parsel 
	 

	Dwysedd (%) a chyrhaeddiad (ha) y rhedyn? 
	 

	Effeithiolrwydd y gwaith trin cychwynnol 
	 

	Arwynebedd y rhedyn a gynigir ar gyfer gwaith trin dilynol (ha) – ysgrifennwch 'dim trin' os na chynigir unrhyw gamau  
	 

	Y math o drin (neu'r rheswm dros beidio â thrin) a chyfiawnhad dros y dewis 
	 

	Faint o weithiau bydd y rhedyn yn cael ei drin 
	 

	Ym mha fis bydd y gwaith trin yn cael ei gynnal 
	 



Adran 3 – Ystyriaethau Eraill 

Yn 2022, sefydlwyd Gweithgor Rhedyn y DU gan y Sefydliadau Cadwraeth Natur Statudol. Y nod oedd lleihau gor-ddibyniaeth ar chwynladdwyr wrth reoli rhedyn, a hyrwyddo dulliau mwy cynaliadwy. Cyhoeddodd y grŵp hwn ganllawiau arferion gorau y DU yn 2024 fel rhan o'u hymdrechion i ddatblygu fframwaith rheoli rhedyn strategol ar gyfer y DU gyfan.
 
Dylid cynnal archwiliad o'r safle fel rhan o'r gwaith o baratoi'r Cynllun Trin Rhedyn, i nodi unrhyw risgiau o niwed neu ddifrod anfwriadol  i gynefinoedd/rhywogaethau o ddiddordeb a/neu nodweddion archeolegol/safleoedd hanesyddol. Gall gwerth ecolegol rhedyn amrywio'n sylweddol yn dibynnu ar ei ddwysedd, ei strwythur a'r cynefin o'i amgylch.

Dylid osgoi adar a mamaliaid bridio ac effeithiau ar ymlusgiaid, fel gwiberod. Mae'r tymor bridio adar rhwng mis Mawrth a mis Awst – cyn cynnal unrhyw waith trin yn ystod y cyfnod hwn, rhaid cynnal arolwg adar, a gohirio'r gwaith trin os gallai adar gael eu niweidio neu os bydd y gwaith yn tarfu ar adar Atodlen 1. 

Ar gyfer unrhyw waith a gynigir o fewn safle gwarchodedig, neu sydd â'r potensial i effeithio arno, gan gynnwys SoDdGA, mae'n bosibl y bydd angen cydsyniad neu asesiad o dan ddeddfwriaeth amgylcheddol berthnasol. Cewch gysylltu â Chyfoeth Naturiol Cymru am gyngor.
 
Os bydd Heneb Gofrestredig yn bresennol, dylid gofyn am gyngor gan y corff treftadaeth perthnasol i nodi'r math o drin a ffefrir ac i benderfynu a oes angen Cydsyniad Heneb Gofrestredig. 

Dylid cymryd gofal ar briddoedd mawn a chynefinoedd sensitif eraill ar yr ucheldiroedd lle y gall tarfu mecanyddol gynyddu erydu, colli carbon neu ddifrod hydrolegol.
 
Efallai y bydd ardaloedd lle nad yw'n bosibl neu'n ddiogel cynnal gwaith trin rhedyn. Dylid cerdded o amgylch y darnau sydd i'w trin cyn i'r rhedyn dyfu, i nodi peryglon ar gyfer cerbydau a gweithredwyr ar droed, a allai fod wedi'u cuddio erbyn i'r gwaith trin gael ei gynnal. Dylid marcio darnau nad oes modd eu trin ar y mapiau. 

Dylid nodi ardaloedd sy'n arbennig o agored i sathru, erydu neu gywasgu pridd hefyd gan y bydd hyn yn llywio penderfyniadau ynghylch addasrwydd dulliau trin; efallai na fydd yn briodol trin pob darn. Bydd angen ichi hefyd ystyried, er enghraifft, mannau gwlyb sy'n agored i draciau cerbydau wrth fynd at safle. Gallai mesurau lliniaru ar gyfer hyn gynnwys dewis llwybrau cerbydau sy'n osgoi'r mannau hyn er mwyn osgoi difrod a lleihau nifer y weithiau mae cerbydau'n pasio'r mannau hyn (dangoswch lwybrau arfaethedig ar fapiau yn Adran 5). 

Rhaid i unrhyw ddefnydd o chwynladdwr gydymffurfio â'r amodau sydd ar y label, a rhaid dilyn arferion da. 

Rhaid cynnal asesiad ysgrifenedig o risgiau iechyd a diogelwch cyn i unrhyw waith trin ddechrau. 

